| Paxina 1

Lei 5/1988, do 21 de xuiio, do uso do galego como lingua
oficial de Galicia para Entidades Locais’

A lingua galega constitle o principal patrimonio cultural da nosa Comunidade, como sinal de
identificacion e diferenciacion de Galicia. O Estatuto de Autonomia, no artigo 5.° recofiécea
como lingua propia dos galegos, e o artigo 4.1 da Lei de Normalizacién Lingliistica declara o
galego como lingua oficial da Administracién local.

Polas razéns expostas, e en coherencia cos mandatos estatutarios e legais, é preciso impul-
sa-la normalizacién linguistica na Administracion local, e para este efecto a Xunta de Galicia,
no marco da sua politica de promocién da normalizacién linglistica, debe colaborar na medida
do necesario cos esforzos das entidades locais a prol do uso normalizado da lingua galega na
sua documentacion oficial, sen prexuicio de empregar ademais a outra lingua oficial, se asi o
decide, neste caso, a respectiva entidade.

A finalidade da presente Lei é a de establecer un criterio normativo impulsor do progresivo
proceso de normalizacién do galego na Administracién local, na procura dun clima social e po-
litico que multiplique os esforzos que se veien realizando para a recuperacion do uso normal
da nosa lingua.

Por todo o exposto, o Parlamento de Galicia aprobou e eu, de conformidade co artigo 13.2 do
Estatuto de Galicia e co artigo 24 da Lei 1/1983, do 22 de febreiro, reguladora da Xunta e do seu
Presidente, promulgo, en nome de El-Rei, a Lei do uso do galego como lingua oficial de Galicia
polas entidades locais.

Artigo 1

1. As convocatorias de sesiéns, ordes do dia, mocidns, votos particulares, propostas de acordo,
dictames das Comisions informativas e actas das entidades locais de Galicia redactaranse en
lingua galega.

2. Sen prexuicio do disposto no apartado anterior, as devanditas entidades poden facelo, ade-
mais, na outra lingua oficial.

Artigo 2

1. Correspdndelle & Xunta de Galicia o impulso do proceso de incorporacion da lingua galega na
Administracién local, moi especialmente a través de programas de formacién de funcionarios
en lingua galega.

2. Sen prexuicio do anterior, a Xunta de Galicia adoptara as medidas oportunas para que nos
concursos de acceso de funcionarios & Administracion local se garanta o cofiecemento da lin-
gua galega.

1 Publicada no DOG nim. 88, do 10 de maio de 1988.

Disposicién transitoria

1. As entidades locais que non estean en condiciéns de incorporar de contado o galego como
lingua normal nos actos escritos da Administracion dispofierdn dun prazo de dous anos a par-
tir da publicacion desta Lei para adoptar acordo sobre a realizacion material do disposto nela
e darlle cumprimento.

2. A Xunta de Galicia elaborara un programa de actuaciéns co obxecto de garantir que, 6 cabo

do prazo sinalado no pardgrafo anterior, tédalas entidades locais de Galicia estean en condi-
ciéns de cumpri-lo preceptuado nesta Lei.

Santiago de Compostela, 21 de xufio de 1988

Fernando Ignacio Gonzalez Laxe
Presidente

